
   

  

 

 

 

 

 

 

HÄÄMAS 
 

Riikksuåvtõõzz asetõs 

sääʹm äimmõs-suåvtõõzzâst 

Riikksuåvtõõzz tuʹmmstõõǥǥ meâldlânji šiõtteet äimmõslääʹjj (423/2022) 21 § nuäjain: 
 

1 § 

Tuâj   

Äimmõslääʹjj 21 § 2 momeeʹntest jurddum sääʹm äimmõs-suåvtõõzz teâttvuâđ puuʹtʼtummuž 
kuõskki jeeʹres tuâj lie: 

1) ciâlklmi ouddmõš jeeʹres še äimmõspolitiikk kuõskki väʹlddkååddlaž plaanin ǥu äimmõs-
lääʹjj 9—12 §:st jurddum plaanin; 

2) teâttvuâđ puuʹttummuš meersaž ääimaspolitiikk vaaiktõõzzi ärvvtõõllmõõžž da seuʹrrjum-
muž vääras sääʹmkulttuur da sääʹm vuõiggâdvuõđi ǩiõččâmkuuʹlmest;  

3) ciâlklmi ouddmõš säʹmmlai dommvuuʹd kuõskki pääiklaž äimmõsplaanin leʹbe 
äimmõstooiʹmin; 

4) jeeʹres teâttvuâđ puuʹttummuš, kååʹtt tuärjjad sääʹmkulttuur mieʹldd looǥǥeeʹl säʹmmlai 
äʹrbbvuõđlaž jieʹllemvuõʹjjid äimmõsmuttâz leʹbe äimmõsmuttsa šiõttlõõvvmõõžžâst.  

 
2 § 

Norrõs 

Sääʹm äimmõs-suåvtõõzzâst lij saaǥǥjååʹđteei, väärrsaaǥǥjååʹđteei di jäänmõsân 10 jeeʹres 
vuäzzliʹžžed. Ooʹccmõsân peäʹl äimmõs-suåvtõõzz vuäzzlain âʹlǧǧe leeʹd sääʹm äʹrbbvuõđlaž 
teâđ vaaldšeei. Jeärraz äimmõs-suåvtõõzz vuäzzla âʹlǧǧe eeʹttkâʹstted pirrõstiõttjid leʹbe jeeʹres 
äimmõs-suåvtõõzz tuâjai peäʹlnn kõskksaž tiõđsuõʹrjid.  

Saaǥǥjååʹđteei âʹlǧǧe eeʹttkâʹstted tiõđsuõʹrjid. Väärrsaaǥǥjååʹđteei âlgg leeʹd sääʹm 
äʹrbbvuõđlaž teâđ vaaldšeei.  

Äimmõs-suåvtõõzzâst âʹlǧǧe leeʹd äʹrbbvuõđlaž teâđ vaaldšeei säʹmmlai dommvuuʹd jeeʹres 
vuuʹdin da vuäittmõõžži mieʹldd sääʹm jeeʹres ǩiõlljooukin.  

 
3 § 

Šiõttummuš da toiʹmmpââʹjj 

Riikksuåvtõs šiõttat sääʹm äimmõs-suåvtõõzz saaǥǥjååʹđteei da vuäzzlaid neellj eeǥǥas vuârs-
tes pirrõsministeria eʹtǩǩõõzz mieʹldd. Äimmõs-suåvtõs vaʹlljad kõskkvuõđstes 
väärrsaaǥǥjååʹđteei.  

Pirrõsministeria räukk eʹtǩǩõõzzid tiõđsuõʹrji vuäzzliʹžžen universiteeʹttin, riikk tuʹtǩǩeem-
stroiʹttlin, äimmõs-suåvtõõzz tuâjai peäʹlnn kõskksaž ämmatõllškooulin da Lääʹdd äimmõspa-
neeʹlest.  

Sääʹmteʹǧǧ valmštââll eʹtǩǩõõzz norrõssân äʹrbbvuõđlaž teâđ vaaldšeeʹji peäʹlnn. Pirrõsminis-
teria da sääʹmteʹǧǧ saǥstâʹlle kõõččmõõžžâst åårrai eʹtǩǩõõzz pirr. Saǥstõõllmõõžžin jääʹǩǩtet 
sääʹmteeʹǧǧest uvddum lääʹjj (974/1995) 9 § meâldlaž mõõntõõllmõõžž. 

4 § 

Toiʹmmjummuš 

Sääʹm äimmõs-suåvtõs lij mieʹrreemvääldlaž, ko âʹldd lie saaǥǥjååʹđteei leʹbe 
väärrsaaǥǥjååʹđteei lââʹssen ooʹccmõsân peäʹl äimmõs-suåvtõõzz vuäzzlain. Äimmõs-suåvtõõzz 
ciâlklmid uuʹdet lääʹddǩiõʹlle da sääʹmǩiõlivuiʹm.  

 
5 § 

Vuäzzlai toiʹmmpââʹjj 

Sääʹm äimmõs-suåvtõõzz vuäzzliʹžžen vuäitt toiʹmmjed jäänmõsân kuõʹhtt toiʹmmpââʹj 
ǩeäččlõõžži.  

 
6 § 

Paʹlǩǩõõzz  

Sääʹm äimmõs-suåvtõõzz vuäzzliʹžže määuʹset eeʹǩǩpaʹlǩǩõõzz. Pirrõsministeria meäʹrrad 
paʹlǩǩõõzzi šorrâdvuõđ.  

 
7 § 

Viõʹǩǩepuättmõš 

Tät asetõs puätt viõʹǩǩe   peeiʹv   mannust 2023. 

